ՏԵՂԵԿԱՆՔ – ՀԻՄՆԱՎՈՐՈՒՄ
«Հայաստանի Հանրապետության Նախագահի հրամանագրով քաղաքացիություն շնորհված անձանց համար Հայաստանի Հանրապետություն առանց մուտքի վիզայի այցելության ռեժիմ սահմանելու մասին» ՀՀ կառավարության որոշման ընդունման վերաբերյալ

ՀՀ Նախագահի հրամանագրով քաղաքացիություն շնորհվելուց հետո Հայաստանի Հանրապետության օրենսդրության համաձայն երդման արարողությունը կարող է անցկացվել նաև Հայաստանի Հանրապետությունում և ՀՀ Նախագահի աշխատակազմում տեղի ունեցած քննարկումների ընթացքում առաջարկվել է սահմանել արտոնություն և ազատել տվյալ անձանց ՀՀ մուտքի վիզա ունենալու պահանջից :
«Օտարերկրացիների մասին» ՀՀ օրենքի 9-րդ հոդվածի 5-րդ մասի համաձայն,  Հայաստանի Հանրապետության կառավարությունը որոշակի կատեգորիայի անձանց կարող է ազատել մուտքի վիզա ձեռք բերելու պահանջից: Օտարերկրյա պետություններում գտնվող անձանց ՀՀ քաղաքացիություն շնորհելուց հետո Հայաստանի Հանրապետություն մուտք գործելը պարզեցնելու նպատակով նախատեսվում է Հայաստանի Հանրապետության Նախագահի հրամանագրով քաղաքացիություն շնորհված անձանց համար մինչև Հայաստանի Հանրապետության քաղաքացիություն ստացող անձի Հայաստանի Հանրապետության քաղաքացու երդում  տալը սահմանել Հայաստանի Հանրապետություն առանց մուտքի վիզայի այցելության ռեժիմ:
«ՀՀ Նախագահի հրամանագրով Հայաստանի Հանրապետության քաղաքացիություն շնորհված անձանց համար ՀՀ առանց մուտքի վիզայի այցելության ռեժիմ սահմանելու մասին» ՀՀ կառավարության որոշման նախագծով առաջարկվում է հնարավորություն տալ ՀՀ քաղաքացիություն ստացող և ՀՀ քաղա​քացու անձնագիր չունեցող անձանց ՀՀ տարածք մուտք գործել առանց մուտքի վիզայի, այսինքն ՀՀ ոստիկանության ԱՎՎ տրված պաշտոնական ծանուցագրով քաղաքացին կարող է ժամանել Հայաստանի Հանրապետություն, այնուհետև սահմանային անցման կետերում տվյալ քաղա​քացու անձնագրային տվյալները կհամադրվեն քաղաքացիություն ստացած անձանց նոր ստեղծ​վող տվյալների շտեմարանի հետ և վերջինիս կթույլատրվի առանց վիզայի մուտք գործել Հայաս​տանի Հանրապետություն :

                                                          ՀՀ ՈՍՏԻԿԱՆՈՒԹՅՈՒՆ
ՏԵՂԵԿԱՆՔ
,Հայաստանի Հանրապետության Նախագահի հրամանագրով քաղաքացիություն շնորհված անձանց համար Հայաստանի Հանրապետություն առանց մուտքի վիզայի այցելության ռեժիմ սահմանելու մասինե ՀՀ կառավարության որոշման ընդունման կապակցությամբ  այլ իրավական ակտերում փոփոխություններ և  լրացումներ կատարելու անհրաժեշտության մասին
,Հայաստանի Հանրապետության Նախագահի հրամանագրով քաղաքացիություն շնորհված անձանց համար Հայաստանի Հանրապետություն առանց մուտքի վիզայի այցելության ռեժիմ սահմանելու մասինե ՀՀ կառավարության որոշման  ընդունմամբ այլ իրավական ակտերում փոփոխություններ և  լրացումներ կատարելու անհրաժեշտություն չի առաջանա:
ՀՀ ՈՍՏԻԿԱՆՈՒԹՅՈՒՆ
